
«ԱԲՈՎՅԱՆ ՀԱՄԱՅՆՔԻ ԱՎԱԳԱՆՈՒ 2022  ԹՎԱԿԱՆԻ ԴԵԿՏԵՄԲԵՐԻ 28-Ի
 N 199-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ   ԿԱՏԱՐԵԼՈՒ  ՄԱՍԻՆ» ԱԲՈՎՅԱՆ ՀԱՄԱՅՆՔԻ  ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

 Որոշման նախագիծը մշակվել է «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 5-րդ կետի, «Նորմատիվ իրավական ակտերի մասին»  օրենքի 33-34-րդ հոդվածների համաձայն։ Նախագիծը մշակելիս  հաշվի է առնվել սուբվենցիաներ ստանալու համար ծրագրային հայտերի գնահատման միջգերատեսչական հանձնաժողովի կողմից հավանության արժանացած Կոտայքի մարզի Աբովյան  համայնքի սուբվենցիոն ծրագրերը և Աբովյանի համայնքապետարանի ֆինանսատնտեսագիտական և եկամուտների հաշվառման բաժնի պետի զեկուցագիրը՝ (մուտք՝ 26.09.2022 N Ք-4823)։ 

2022 թվականի ընթացքում սուբվենցիոն ծրագրերը լիարժեք իրականացնելու համար  անհրաժեշտություն է առաջացել ֆոնդային բյուջեում կատարելու փոփոխություններ, ուստի առաջարկում եմ ծախսային մասում՝

- «Համայնքապետարանի պահպանման ծախս» (բաժին 01, խումբ 01, դաս 01) նախահաշվի «5113» հոդվածին ավելացնել 20 000 000 (քսան միլիոն), իսկ «5121» հոդվածին՝ 12 000 000 (տասներկու միլիոն) դրամ.

- «Շրջակա միջավայրի պաշտպանություն» (բաժին 05, խումբ 06, դաս 01) նախահաշվի «5131» հոդվածին ավելացնել 60 000 000 (վաթսուն միլիոն) դրամ.

- «Փողոցների անվտանգության երթևեկության նշագծում» (բաժին 04, խումբ 05, դաս 01) նախահաշվի «5113» հոդվածին ավելացնել 105 000 000 (հարյուր հինգ միլիոն), իսկ «5134» հոդվածին՝ 5 000 000 (հինգ միլիոն) դրամ.

- «Ընդհանուր բնույթի հանրային ծառայություններ» (բաժին 01, խումբ 06, դաս 01) նախահաշվի «5113» հոդվածին ավելացնել 23 000 000 (քսաներեք միլիոն), իսկ «5112» հոդվածին՝ 130 000 000 (հարյուր երեսուն միլիոն) դրամ:

Քանի որ բյուջեով նախատեսված բոլոր ծրագրերը նախատեսված է իրականացնելու 2023 թվականի ընթացքում և հնարավոր չէր ծրագրային փոփոխություններ կատարելու, բյուջեն հավասարակշռելու համար առաջարկվում է բյուջեում կատարել փոփոխություններ «Ոչ ֆինանսական ակտիվների իրացումից մուտքեր»-ը ավելացնել 355 000 000 (երեք հարյուր հիսունհինգ միլիոն)  դրամով։


Քանի որ բյուջեն կրում է նորմատիվ բնույթ, ուստի նրա մեջ կատարվող փոփոխության նախագիծը ևս կրում է նորմատիվ բնույթ։

